Cwestiynau Cyffredin Prosiect Ynni

Heddiw (14 Gorffennaf 2026), mae Comisiynydd Cenedlaethau’r Dyfodol Cymru wedi
lansio Prosiect Ynni, sef menter a fydd yn helpu i archwilio a llywio taith Cymru tuag at
system ynni sero net sy’n seiliedig ar ynni adnewyddadwy. Fel rhan o’r gwaith hwn,
mae’n bwriadu defnyddio’r pwer cryfaf sydd ar gael inni o dan Ddeddf Llesiant
Cenedlaethau’r Dyfodol — Adolygiad Adran 20.

Drwy’r adolygiad hwn, mae’r Comisiynydd yn gobeithio nodi argymhellion ymarferol a
all helpu cyrff cyhoeddus a Gweinidogion Cymru i sicrhau’r buddion mwyaf posibl o
drawsnewidiad ynni Cymru i genedlaethau’r presennol a’r dyfodol.

C. Pam y mater hwn?

Ers i Derek Walker ymgymryd & swydd y Comisiynydd ym mis Mawrth 2023, mae
unigolion, cymunedau a chyrff cyhoeddus ledled Cymru wedi codi ynni fel mater o
flaenoriaeth yn gyson. Mae’r neges rydym wedi’i chlywed yn glir: mae gormod o boblyn
teimlo nad yw’r newid i system ynni sero net eto’n sicrhau’r buddion hirdymor y dylai eu
sicrhau i gymunedau, nac yn adlewyrchu’n llawn yr egwyddorion a’r pum ffordd o
weithio a nodir yn Neddf Llesiant Cenedlaethau’r Dyfodol (Cymru). Mae llawer hefyd yn
pryderu nad yw ein capasiti ynni adnewyddadwy’n cynyddu’n ddigon cyflym ac yn nodi
nad yw Cymru ary trywydd iawn i gyrraedd ei tharged o gynhyrchu 100% o’i thrydan o
ffynonellau adnewyddadwy erbyn 2035.

Mae’r angen dybryd i newid i ynni adnewyddadwy hefyd yn cynnig cyfle unwaith mewn
cenhedlaeth i Gymru gynyddu’r budd i gymunedau, cryfhau cydnerthedd lleol a
chefnogi llesiant. Drwy fabwysiadu dull hirdymor, gallwn helpu i sicrhau bod
cymunedau ledled Cymru’n teimlo buddion y newid hwn, nawr ac yn y dyfodol.

C. Beth yw Adolygiad Adran 20?

Mae adolygiad ‘Adran 20’ yn adolygiad ffurfiol a gynhelir gany Comisiynydd i asesu a yw
corff cyhoeddus yn gweithredu’r Ddeddf ac a yw’n diogelu gallu cenedlaethau’r dyfodol
i ddiwallu eu hanghenion.

Diben yr adolygiad hwn yw archwilio sut mae Gweinidogion Cymru a chyrff cyhoeddus
yn cynllunio ac yn cyflawni polisi a seilwaith ynni mewn ffyrdd sy’n gyson & Deddf
Llesiant Cenedlaethau’r Dyfodol. Bydd yn darparu cyngor ac argymhellion i Weinidogion
a chyrff cyhoeddus, y bydd yn rhaid iddynt ymateb iddynt yn ffurfiol.

Felrhan o’r adolygiad, gally Comisiynydd fynnu gwybodaeth berthnasol gany corff
cyhoeddus a gwneud argymhellion ar gyfer gwella. Rhaid cyhoeddi’r adolygiad ac
unrhyw argymhellion a’u rhannu 4 Gweinidogion Cymru.

Yn ymarferol, mae adolygiad Adran 20 yn un o fecanweithiau atebolrwydd cryfafy
Comisiynydd.

C. Beth yw targedau ynni Cymru, ac a ydym ar y trywydd iawn?

e Gwelodd Cymru gynnydd o 4.1% mewn capasiti ynni adnewyddadwy, o tua 3.7
GWyn 2023i3.85 GW yn 2024. Roedd y cynnydd mewn capasiti yng Nghymru’n
llai nag yn yr Alban (+12.9%) neu Loegr (+5.7%), ond mae’n dal i gynrychioli
cynnydd.

e Erbod datblygiadau pwysig wedi bod yn ddiweddar, nid yw Cymru ar hyn o bryd
ary trywydd iawn i gyrraedd ei tharged o gynhyrchu 100% o’i thrydan o
ffynonellau adnewyddadwy erbyn 2035.

e Yn fwy cyffredinol, mae Plaid Cymru newydd wedi ymrwymo i gyrraedd sero net
erbyn 2040, sef 10 mlynedd yn gynt na tharged y Deyrnas Unedig sydd wedi’i
bennu mewn cyfraith.

C. Sut rydym yn gwybod bod ynni’n fater allweddol i Gymru?

Mae ynni wrth wraidd rhai o’r heriau mwyaf sy’n wynebu Cymru heddiw — gan
ddylanwadu ar fforddiadwyedd i aelwydydd, anghydraddoldeb economaidd a’n
hymateb i’r argyfyngau hinsawdd a natur.

Mae rhai cyrff cyhoeddus yn ei chael hi’n anodd sicrhau’r capasiti i brosesu ceisiadau ar
gyfer cynlluniau ynni adnewyddadwy newydd, ac yn credu bod y dull presennol yn rhy
adweithiol. Mae cynrychiolwyr y sector ynni’n mynegi rhwystredigaeth ynghylch faint o
amsery mae’n ei gymryd i gyflawni cynlluniau newydd.

Er bod cefnogaeth gyhoeddus gref i ynni adnewyddadwy, mae gan rai cymunedau
bryderon sy’n cynnwys effaith weledol cynlluniau, tarfu ar fywyd gwyllt a newidiadau i’r
defnydd o dir, yn enwedig mewn ardaloedd ecolegol sensitif; galwadau i fwy o’r buddion
economaidd a chymdeithasol aros yng Nghymru; a’r awydd am fwy o gyfranogiad, neu
gyfranogiad gwell, wrth lunio penderfyniadau am gynlluniau.

Mae’r gwaith hwn yn adeiladu ar waith gwrando a chynnwys blaenorol a gyflawnwyd gan
fy swyddfa, gan gynnwys argymhellion a wnaed yn fy Adroddiad Cenedlaethau’r Dyfodol
(Ebrill 2025), a’r cyngor ysgrifenedig a ddarparwyd i Lywodraeth flaenorol Cymru ary
Fargen Sector Ynni Adnewyddadwy ddrafft (Mawrth 2026).

C. Mae ynni’n cwmpasu ystod eang o faterion. Sut byddwch yn penderfynu beth i’w
archwilio?

Mae polisi ynni’n faes eang, ac rydym yn disgwyly bydd cryn ddiddordeb gan nifer fawr o
bobl a sefydliadau. O ganlyniad, yn ystod Gorffennaf-Medi 2026 byddwn yn cynnwys
rhanddeiliaid allweddol ac yn ymgynghori & nhw er mwyn canolbwyntio’r adolygiad ar
un neu ddau faes penodol lle gall y Comisiynydd ychwanegu gwerth aty dull yng
Nghymru. Rydym am osgoi creu’r disgwyliad y bydd yr adolygiad hwn yn cwmpasu pob
pwnc cysylltiedig. Nid yw hynny’n bosibl gyda’r adnoddau sydd ar gael.

C. Beth yw amserlen y gwaith hwn?
Bydd y gwaith yn cael ei gyflawni drwy’r camau canlynol:

1. Gorffennaf-Medi 2026 - gwaith cychwynnol i gynnwys rhanddeiliaid er mwyn
penderfynu’n union ble i ganolbwyntio.

Yn ystod Gorffennaf-Medi 2026, mae tim y Comisiynydd yn cynnal cam cynnwys
cychwynnol er mwyn sicrhau bod yr adolygiad yn canolbwyntio ary maes lle gall gael yr
effaith fwyaf ac ychwanegu’r gwerth mwyaf. Bydd hyn yn cynnwys ymgysylltu &
rhanddeiliaid i brofi themau, nodi blaenoriaethau a deally cyfleoedd a’r heriau mwyaf
dybryd sy’n wynebu dyfodol ynni Cymru.

2. Hydref 2026-Chwefror 2027 — cynnal yr adolygiad: ymchwil, dadansoddi a gwaith
cynnwys manylach.

Bydd yr Adolygiad yn cael ei gychwyn yn ffurfiol ym mis Hydref 2026 a bydd yn para tan
fis Mawrth 2027. Byddwn yn ceisio tystiolaeth a safbwyntiau gan randdeiliaid. Rwy’n
awyddus i’r gwaith hwn elwa ar ystod eang o arbenigedd a phrofiad bywyd. Bydd eich
mewnwelediadau’n amhrisiadwy wrth ein helpu i ddeall sut y gall Cymru fabwysiadu
dull hirdymor, cydweithredol, ataliol a chynhwysol o ymdrin ag ynni, sy’n cefnogi pobl, y
blaned a lleoedd.

3. Mawrth-Ebrill 2027. Cyhoeddi’r canfyddiadau a’r argymhellion.

C. Sut gallaf gymryd rhan, ac @ phwy y dylwn gysylltu?

Mae’r adolygiad yn cael ei arwain gan fy swyddfa, gyda’r rhan fwyaf o’r gwaith ymchwil a
dadansoddi’n cael ei wneud gan Joe Rossiter o Sefydliad Materion Cymreig, yn dilyn
proses gaffael gystadleuol. Mae gan Sefydliad Materion Cymreig hanes cryf o gyflawni

gwaith polisi effeithiol yn y maes hwn a bydd yn cefnogi dull cadarn sy’n seiliedig ar
dystiolaeth.

Bydd vy prif gyfle i gymryd rhan ar 6li’r Adolygiad gael ei gychwyn yn ffurfiol ddechrau mis
Hydref.

| gael rhagor o wybodaeth, cysylltwch & review@futuregenerations.wales neu
helen.nelson@cenedlaethaurdyfodol.cymru.

